
落花吟

作者：于謙　明朝

本作品收錄於《列朝詩集/乙04》

昨日花開樹頭紅，今日花落樹頭空。

花開花落尋常事，未必皆因一夜風。

人生行樂須少年，老去看花亦可憐。

典衣沽酒花前飲，醉掃落花鋪地眠。

風吹花落依芳草，翠點胭脂顏色好。

韶光有限蝶空忙，歲月無情人自老。

眼看春盡為花愁，可惜朱顏變白頭。

莫遣花飛江上去，殘紅易逐水東流。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

